
[c. 29rB]
 

 Marcabruns
 P Ax in nomine domini.Fetz marcabrus
      los motz el so.Auiatz que di. Cum nos
  a fait p(er)sa doussor. Lo seignorius celestiaus.
  Probet de nos un lauador. Canc fors outra
  mar non fo taus. Endelai de uesiosaphat.
  Edaqest desai uos conort.

 L  auar deser edemaiti. Nos deuriam segon
  razo.Jeus oafi. chascus a del lauar legor.
  Domentre qel es sans esaus. Deuria anar
  al lauador. Que nes uerais medicinaus.
  Que sabans anam alamort. Dautaus

[c. 29vA]
 
  seran nostralberc bas.

 M  as escarsedatz enofes. Part iouen deson
  compaigno. A cals dans es. Que tuichuo-
  lon lai liplusor. Don logazains es enfer-
  uaus. Sanz non correm al lauador. Ca
  iam labocha nils huoills claus. Noni
  a un dorguoill tant gras. Calamort
  non trob contrafort.

 Q  el seigner q(ue) sap tot qant es. Esap tot
  cant er ecanc fo. Nos a promes. Conor
  enom demperador. Eil beutatz sera sabetz
  caus. Car cill quiran al lauador. Plus
  q(ue) lestela gauzignaus.Ab sol qe uengem
  dieu del tort.Qeill fant sai elai uas da-
  mas.

 P  robet del lignatge cai. Del primeiran
  home fello. Atans aissi. Cus adieu non
  porta honor. Ueirem quill eramics cor-
  aus. Cab la uertut del lauador uos sera
  ihesus comunaus. Etornatz los garssos
  atras.Qen agur crezon (et) ensort.

 E  ill luxurios cornaui. Coita disnar bufa
  tizo. Crup encami. Remanran inzel
  folpidor. Edieus uol los arditz els saus.
  Esaiar ason lauador. Ecil gaitaran los
  ostaus. So p(er) qieu alor antalschas. Etro
  baran fort contra fort.

 E  n espaigna esai lomarques. E cill del
  temple salamo.Sofran lo pes. El fais
  delorguoill paganor. P(er)que iouens cu-
  oill auol laus. El critz p(er) aqest lauador.
  Uersa sobrels plus rics captaus.Frait
  faillit de proeza las. Que non amon
  ioi ni deport.

 D  esnaturat son lifrances.Si delafar dieu
  dizon no.Qieu sai cum es. Antiocha p(re)tz
  eualor. Sai plora gianna e peitieus. Di-
  eus seigner altieu lauador. Larma del

  comte met enpaus. Esai gart peitieus
  eniort. Lo seigner q(ue) ressors del uas.

